
1. ތަޢާރަފު: 

މުވާޞަލާތުކުރުމަށްޓަކައި އިންސާނުން ދަނީ ތަފާތު ބަސްތަކެއް ބޭނުންކުރަމުންނެވެ. މި ބަސްތަކުގެ ތެރޭން ބައެއް  		

ބަސްތަކުގެ ނުފޫޒު ގަދަވެ، އެބަސްބަހާ ނުލައި ބައެއް މުހުތާދުތައް ފުރިހަމަކުރުމަށް މިއަދުވަނީ އުނދަގޫ ވެފައެވެ. އެހެންކަމުން 

)2006( ސްކޮޓަން  މިއަރ  ދެއެވެ.ކެރޯލް  ބޭނުންކުރަމުން  އޭގެ  ދަސްކޮށް،  ބަސް  ގިނަ  ބަހަށްވުރެ  އެއް  މީހުން  ގިނަ  ވަރަށް 

އާއި  ހަމާސް  ޖޯސިއަން  ބައިލިންގުއަލިޒަމެވެ.  މުވާޞަލާތުކުރުމަކީ  މުޖުތަމަޢުގައި  ގިނަބަހުން  ބަހަށްވުރެ  އެއް  ގޮތުގައި  ވިދާޅުވާ 

ގިނަބަހުން  ވުރެ  ބަހަށް  އެއް  ކަމަށެވެ.  ސިފައެއް  އިޖުތިމާޢީ  ބައިލިންގުއަލިޒަމްއަކީ  ހާމަކުރައްވަނީ  ބްލޭންކް)2000(  މައިކަލް 

ވާހަކަދެއްކުމުގެ ގާބިލުކަން ބަޔަކަށް ލިބުންކަމަށެވެ. ނަމަވެސް ބައިލިންގުއެލިޓީއަކީ ފަރުދީ ސިފައެއް ކަމަށެވެ. ޖޯސިއަން ހަމާސް 

''އެއް ބަހަށްވުރެ ގިނަބަހުން މުއާމަލާތުކުރުމަށް  އާއި މައިކަލް ބްލޭންކް)2000( ދެކެވަޑައިގަންނަވާ ގޮތުގައި ބައިލިންގުއަލިޓީއަކީ 

ފަރުދަކަށް ލިބިގެންވާ ނަފުސާނީ ގާބިލުކަމެވެ'')ޞ25(. އެހެންކަމުން ބައިލިންގުއެލިޓީގެ ވާހަކަދައްކާއިރު އެމީހެއްގެ ނަފުސާނީ ހާލަތާ 

ގުޅުވެންޖެހެއެވެ. ބައިލިންގުއަލިޒަމްގެ ވާހަކަދައްކާއިރު މުޖުތަމަޢުއާ ގުޅުވާލެވެން ޖެހެއެވެ. 

މި ފްރޮފައިލްގައި ބަލައިލާނީ ބައިލިންގުއަލް ކުއްޖެއްގެ ތަޢާރަފަށާއި ، ދެބަސް ދަސްކުރި ގޮތަށާއި ބައިލިންގުއަލް  		

މިންކުރި ގޮތްތަކަށާއި ބައިލިންގުއަލް ވުމަށް ކުރި އަސަރުތަކަށާއި ބައިލިންގުއަލް ވުމުން ކުރި އަސަރުތަކަށެވެ. އަދި އިޚްތިޔާރު ކުރި 

ދަރިވަރުގެ ގާބިލުކަން ހުރި މިންވަރަށް ބަލައިލެވިފައިވާނެއެވެ. 

2. ލިޓްރެޗަރ ރިވިއު

ބައިލިންގުއަލްވުމަކީ މިއަދުގެ މުޖުތަމަޢުގައި ވަރަށް ޢާއްމު ކަމެކެވެ. ކެރޯލް މިއަރ ސްކޮޓަން )2006( ހާމަކުރައްވާ  		

ނޑު ދެގޮތަކަށެވެ. އެއީ ދެބަސް އެއްފަހަރާ ދަސްކޮށްގެންނާއި އެއް ބަހަށްފަހު އަނެއް ބަސް  ގޮތުގައި ބައިލިންގުއަލް ވަނީ މައިގަ

ދަސްކޮށްގެންނެވެ. ބައެއް މީހުން ދެބަސް ދަސްކުރަނީ އެކަޑަމިކް 4 ހުނަރަށް )ވާހަކަދެއްކުން، ލިޔުން، ކިޔުން އަދި އަޑުއެހުން( 

ސަމާލުކަން ދީގެން ކަމަށާއި އަނެއް ބަޔަކު ދެ ބަސް ދަސްކުރަނީ ހަމައެކަނި އަސާސީ މުއާމަލާތްތަކަށް ފުދޭވަރަށް އެ ބަހުގެ ބޭނުން 

ކުރުމަށްކަމަށް ކަމިންސް )1979( ވިދާޅުވެއެވެ. 

ކުރިން އިޝާރާތްކުރެއްވި ކޮންމެ ގޮތަކަށް ދެބަސް ދަސްކުރިނަމަވެސް ''ކްރިޓިކަލް އޭޖު'' ގައި ދެ ބަސް ދަސްކުރަން  		

ދަސްކުރަން  ބަސް  ދެވަނަ  އޭޖުގައި  ކްރިޓިކަލް  ކުއްޖާގެ  ގޮތުގައި  ވިދާޅުވާ   )2001( ބިއިލިސްޓޮކް  ކަމެކެވެ.  މުހިންމު  ފެށުމަކީ 

ފަށައިފިނަމަ، އެކުއްޖާގެ މާދަރީ ބަހާއެއް ފެންވަރަކަށް ދެވަނަ ބަހެއް ދަސްކުރުމުގެ ގާބިލުކަން ކުދިންނަށް ލިބިގެންދެއެވެ.ނަމަވެސް 

ޔޫކޯ އާއި ހަކޫޓާ )2005( ވިދާޅުވާ ގޮތުގައި ދެބަސް އެއްވަރަކަށް ބެލްސް ބައިލިންގުއަލް މީހަކަށް ވުމަކީ އެހާ ފަސޭހަކަމެއް ނޫނެވެ. 

ގިނަ ފަހަރަށް ވެވެނީ ޑޮމިނެންޓް ބައިލިންގުއަލް މީހަކަށެވެ. 

ތަފާތުގޮތްގޮތަށް ދެބަސް ދަސްކުރަމުންދާއިރު މި ދެބަސް ދަސްވެފައިވާ މިންވަރު ވަޒަންކުރާނެ ގޮތާމެދު ތަފާތު  		

ކޮށާއި  ރަސްމީ  ވަޒަންކުރަނީ  ބައިލިންގުއަލް  ގޮތުގައި  ގަބޫލުކުރައްވާ   )1996( ޓައުރާ  ހިޑެޔޫކީ  ވެއެވެ.  ނެރެވިފައި  ޚިޔާލުތައް 

ނުރަސްމީ ކޮށެވެ. ނުރަސްމީކޮށް ބޭނުންކުރެވޭ އެއް ގޮތަކީ އެމީހެއްގެ ބަސްމޮށުންތެރިކަމުގެ ފަސްމަންޒަރު ހޯދުމަށްޓަކައި ސުވާލުތަކެއް 

ބޭނުންކުރުންކަމަށް މެކްނެމެރާ )1967( ހާމަކުރައްވައެވެ. ދެވަނަ ގޮތަކީ މާހައުލުން މައުލޫމާތު އެއްކޮށް ދިރާސާކުރުމެވެ. މިގޮތަށް 

ދިރާސާ ކުރާއިރު މެކްރޯ ސޯޝަލޮޖިކަލް އެޕްރޯޗް އާއި މައިކްރޯ ސޯޝަލޮޖިކަލް އެޕްރޯޗް ބޭނުން ކުރެވިދާނެކަމަށް ޖޯސިއަން ހަމާސް 

އާއި މައިކަލް ބްލޭންކް )2000( ހާމަކުރައްވައެވެ. ބޭކަރ )2001( ހާމަކުރައްވާ ގޮތުގައި މި ދެގޮތުގެ ތެރެއިން  މައިކްރޯ އެޕްރޯޗް 

ބޭނުންކުރުމުން ވަކިފަރުދެއްގެ ބައިލިންގުއަލް ގާބިލުކަން ދެނެގަތުމަށް ފަސޭހަވެއެވެ. 

ޖޯސިއަން ހަމާސް އާއި މައިކަލް ބްލޭންކް )2000( ހާމަކުރައްވާ ގޮތުގައި ''ބައިލިންގިއަލިޓީ މާނަކުރަނީ ނަފުސާނީ  		

ގާބިލުކަމަށް ކަމަށްވާނަމަ އެއް ވިސްނުމަކީ އެދެބަހަށް އަހުލުވެރިވެފައިވާ މިންވަރު ވަކިވަކިން ދެނެގަނެގެން ބައިލިންގައަލް މެޝަރ 

ނޑައެޅުމުގައި ދެބަހުގެ ކުޅަދާނަކަން  ކުރުމެވެ'' )ޞ.34(. ޔޫކޯ އާއި ހަކޫޓާ )2005( ހާމަކުރައްވާ ގޮތުގައި ބަހުގެ ގާބިލުކަން ކަ

ވަކިވަކިން ބަލައި ދެބަސް އަޅާކިޔަން ޖެހެއެވެ. މިގޮތަށް ދެ ބަސް ދިރާސާ ކުރާއިރު ބަހުގެ މުއްސަނދިކަން ދެނެގަންނާނެ 4 ކަމެއް 

ޖޯން ރީޑް )2000( ހާމަކުރައްވައެވެ. އެއީ ލެކްސިކަލް ވޭރިއޭޝަން )އެއް ލަފުޒެއް ތަކުރާރުވާ މިންވަރު މަދުވުން، ތަފާތުވައްތަރު 

ލަފުޒު ހުރުން( އާއި 2. ލެކްސިކަލް ސޮފިސްޓިކޭޝަން )ލަފުޒުތައް ރަނގަޅަށް މުނާސަބުކޮށް ބޭނުންކުރުން، ޓެކްނިކަލް ޓާރމްތައް 

ބޭނުންކުރުން، އާއްމު ނޫން ލަފުޒު )ލޯފްރެކްއެންސީ ވޯޑްސް( ބޭނުންކުރުން( އާއި 3. ލެކްސިކަލް ޑެންސިޓީ )މަސައްކަތު ލަފުޒަށްވުރެ 

އޮއްޓަރު ލަފުޒު ގިނަވުން( އަދ4ި. ކުށް )އެރަރ ، މިސްޓޭކްސް( ހުންނަ މިންވަރު މަދުވުމެވެ. 

ބައިލިންގުއަލިޒަމް ދިރާސާކުރުމުން އެންމެ ބޮޑަށް ފާހަގަވާ އެއް ކަމަކީ ބައިލިންގުއަލް ވާ ފަރާތަށް ބައިލިންގުއަލްވުމަށާއި  		

ބަސް  ދެވަނަ  ގޮތުގައި  ވިދާޅުވާ   )1992( ޖީ  އާއި   )1997( ޓެބޯރސް  ކުރާކަމެވެ.  އަސަރުތަކެއް  ތަފާތު  ބައިލިންގުއަލްވުމުން 

ގާބިލުކަމަށާއި  ލިބިފައިހުންނަ  ގުދުރަތީގޮތުން  އުމުރަށާއި  ބިނާވަނީ  މިއަސަރުތައް  ކުރެއެވެ.  އަސަރުތަކެއް  ތަފާތު  ދަސްކުރުމުގައި 

އިޖުތިމާއީ ސަބަބުތަކަށާއި ނަފުސާނީ ސަބަބުތަކަށާ އަދި ދަސްކުރާ މާހައުލުގައި ހާސްކަމުގެ މައްޗަށެވެ. ކެރޯލް މިއަރ ސްކޮޓަން 

ގާބިކަން  ލިބޭ  މުއާމަލާތުކުރުމަށް  އެބަހަކުން  ދަސްކުރާނަމަ  ބަހެއް  ދެވަނަ  މާހައުލަކުން  ގޮތުގައި ސްކޫލު  ހާމަކުރައްވާ   )2006(

ބިނާވަނީ އެކުއްޖާގެ ޢުމުރަށާއި ދެބަސް ކިޔަވައިދެވޭ ގޮތަށާއި ޝައުގުވެރިކަން އުފެއްދުމުގެ މައްޗަށެވެ. ގާޑްނަރ )1985( ވިދާޅުވަނީ 

ވާހަކަދައްކާ  )އެބަހަކުން  އިންޓަގްރޭޓިވް  އެއީ  ކަމަށެވެ.  އުފެދޭ  ޝައުގުވެރިކަމެއް  ދެވައްތަރެއްގެ  ދަސްކުރުމުގައި  ބައިލިންގުއަލް 

މީހުންގެ މުޖުތަމައަށް ފެތުމަށް ބޭނުންވެގެން އުފެދޭ( ޝައުގާއި އިންސްޓްރޫމެންޓަލް )ވަކި ކަންތައްތަކެއް ހާސިލުކުރުމަށް ބަސް 

ދަސްކުރަން ބޭނުންވެގެން އުފެދޭ( ޝައުގެވެ. 

ބައިލިންގުއަލްވުމަކީ ކުއްޖާއަށް ތަފާތު ކުރިއެރުންތައް ނަފުސާނީ ގޮތުންނާއި ތަޢުލީމީ ގޮތުންނާއި ބަހުގެ ގޮތުން  		

ބައިލިންގުއަލް  އިތުރުން  މީގެ  ހާމަކުރައްވައެވެ.   )2004( ޕިއަރސަން  އަދި  ކޮބޯލެވިސް  އޮލަރ  ކަމެއްކަމަށް  ލިބުމަށްމަގުފަހިވާ 

ކުދިން މުއާމަލާތު ކުރުމުގައި މާ ބޮޑަށް ވިސްނާކަމަށާއި އެކަމުގެ ސަބަބުން މުއާމަލާތުކުރުމުގެ ގިނަ ތަފާތު ހުނަރުތައް އެކުދިންނަށް 

ލިބެމުންދާކަމަށް ތޯމަސް )1992( ހާމަކުރައްވައެވެ. އެހެންކަމުން ބައިލިންގުއަލް ވުމަކީ އެތައް ގޮތަކުން ފައިދާވާ ކަމެކެވެ. 

									       ޞ.        ބައިލިންގުއަލް ކުއްޖެއްގެ ޕްރޮފައިލް...

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

3. ބޭނުންކުރި އާލަތްތަކާއި ބޭނުންކުރި ގޮތް:

މިދިރާސާ ހެދުމުގައި ބޭނުންކޮށްފައިވާނީ 17 އަހަރުގެ ދަރިވަރެކެވެ. އެ ދަރިވަރުގެ ބައިލިންގުއަލް ގާބިލުކަން ހުރި  		

ނޑު 4 ކަމެއް ކުރެވުނެވެ. މިގޮތުން ކުރެވުނު އެއްކަމަކީ އިޚުތިޔާރުކުރި ފަރާތުގެ ބަހުގެ ގާބިލުކަން  މިންވަރު ދެނެގަތުމަށްޓަކައި މައިގަ

ތައްޔާރުކޮށްފައިވާ  މައްޗަށް  ކަންކަމުގެ  ހާމަކުރައްވާފައިވާ   )2014( ޕްރޮފައިލް  ލޭންގުއޭޖް  ބައިލިންގުއަލް  ދެނެގަތުމަށް  ހުރިވަރު 

)އެޕެންޑިކްސް- 1 ގައިވާ( ފޯމު ފުރުވުމެވެ. މިފޯމުގެ ބޭނުމަކީ ވަނަވަރާއި ބަހުގެ ތާރީޚާއި ބަސް ބޭނުންކުރާ މިންވަރާއި ބަހުގެ 

ގާބިލުކަމާއި ބަހާމެދު ދެކޭގޮތް ބެލުމެވެ. 

ނޑު ދެ ގޮތުންކުރެ  މިކަން ކުރުމަށްފަހު ހިޑެޔޫކީ ޓައުރާ )1996( ވިދާޅުވާ ބައިލިންގުއަލް ވަޒަންކުރުމުގެ މައިގަ 		

ރަސްމީގޮތް އިޚްތިޔާރުކޮށް، ދަރިވަރު ލައްވައި ކޮންމެ ބަހަކުންދެ މަޒުމޫނު ލިޔެވުނެވެ. މަޒުނޫނު ލިޔުއްވި އެއް މައުޟޫޢަކީ ދިރާސާ 

ކުރާފަރާތުން ދިން މައުޟޫޢެކެވެ. އެއީ ''ދުޅަހެޔޮ ސިއްޙަތެއްގައި ހުރެވޭނީ ކިހިނެއް؟''  މިމައުޟޫޢެވެ. މި މަޒުމޫނު ފުރަތަމަ ލިޔުއްވީ 

އިނގިރޭސި ބަހުން ލިޔުއްވުމަށްފަހު، ދިވެހި ބަހުންނެވެ. އަނެއް މައުޟޫޢަކީ ދަރިވަރު އިޚްތިޔާރުކުރި މައުޟޫޢެކެވެ. އެއީ ''ކުޅިވަރުން 

ލިބޭ ގިނަގުނަ ފައިދާތައް'' މިއެވެ. މި މަޒުމޫނު ފުރަތަމަ ދިވެހި ބަހުން ލިޔުއްވުމަށްފަހު ދެން އިނގިރޭސިބަހުން ލިޔުއްވީމެވެ. މިގޮތަށް 

ކަންތައްކުރީ އެއްވެސް ބަހެއްގެ އަސަރު އަނެއް ބަހަށް ކޮށްފައިވޭތޯ ބެލުމުގެ ބޭނުމުގައެވެ. 

ކޮންމެ މަޒުމޫނެއް ލިޔުމަށް ދަރިވަރަށް ދިނީ ދޮޅުގަޑިއިރެވެ. މަޒުމޫނުތައް ލިޔަންދެވުނު ދިގުމިނުގެ ރޭންޖަކީ-200 		

300 ލަފުޒެވެ. މިފަދަ ބޮޑު ރޭންޖެއް ދިނީ ދަރިވަރު ލިޔުން ދިގުކުރުމަށް އިޚްތިޔާރުކުރާ މިންވަރު ދެނެގަތުމަށެވެ. މަޒުމޫނުތައް 

މާކުކުރީ އެޑެކްސެލް އިނގިރޭސި )އެޕެންޑިކްސް- 2( ގައިވާ ރުބްރިކަށެވެ. ދިވެހި މަޒުމޫނުވެސް މާކުކޮށްފައިވަނީ އެ ރުބުރިކަށެވެ. 

ނޑަކުން މާކު ކުރުމުގެ ބޭނުމުގައެވެ. މަޒުމޫނުތައް މާކުކުރީ ކިޔަވައިދިނުމުގެ  މިގޮތް އިޚްތިތާރުކުރީ ދެބަހުގެ މަޒުމޫނުތައް އެއް މިންގަ

މި  ޓީޗަރުންނެވެ.   2 ބަހުގެ  ދިވެހި  ޓީޗަރުންނާއި   2 ބަހުގެ  އިނގިރޭސި  ކިޔަވައިދޭ  ށް   10 ގްރޭޑް  އަދި  ލިބިހުރި  ތަޖުރިބާ 

މަޒުމޫނުތަކުގެ އެހީގައި ޖޯން ރީޑް )2000( ހާމަކުރައްވާ ލެކްސިކަލް ވޭރިއޭޝަން ލެކްސިކަލް ސޮފިސްޓިކޭޝަންއާއި ލެކްސިކަލް 

ޑެންސިޓީއާއި ހެދިފައިވާ ކުށްތަކަށް ބަލައިލެވުނެވެ. 

އެއަށްފަހު ބޭކަރ )2001( ހާމަކުރައްވާ މައިކްރޯ އެޕްރޯޗް ބޭނުންކޮށް ސްކޫލު ދައުރުގައި ދަރިވަރަށް ލިބިފައިވާ  		

)ދަރިވަރުގެ އަތުގައިހުރި( 135 ސެޓްފިކެޓް ދިރާސާ ކުރެވުނެވެ. މިގޮތުން ދެ ބަހާ ގުޅުންހުރި ސެޓްފިކެޓްތަކާއި ހަދާފައިވާ ބަހުގެ 

ކޯސްތަކާ ގުޅޭ ސެޓްފިކެޓްތަކާއި ބަހާ ގުޅުންހުރި ދާއިރާތަކުން ލިބިފައިވާ ކާމިޔާބީތަކާ ގުޅޭ ސެޓްފިކެޓްތައް ވަކިކޮށް ބައިބަޔަށް އަޅައި 

ދިރާސާ ކުރެވުނެވެ. މިގޮތުން ލިބުނު ނަތީޖާތަކާއި ދަރިވަރުގެ ބަހުގެ ގާބުލުކަމާއި ހެދި ޓެސްޓްތަކުގެ ނަތީޖާތަކާ ގުޅޭ މިންވަރާމެދު 

މަޝްވަރާ ކުރެވިފައިވާނެއެވެ. މިކަންތައްތަކަށް ބެލުމަށްފަހު ދަރިވަރާ އިތުރަށް މަޝްވަރާކުރެވި މަޢުލޫމާތު އޮޅުން ފިލުވުނެވެ. 

4. ދަރިވަރުގެ ތަޢާރަފު

އިޚްތިޔާރުކުރި ދަރިވަރު، އަނޫފު އަޙުމަދު ޙަސަން )އަނޫފު( އަކީ ށ. މަރޮށި ޖަންބުގޭ އަހުމަދު ހަސަން އާއި  		

ދާންދުގައި  ގއ.  ދުވަސްތައް  ތުއްތު  ޢުމުރުގެ  ދަރިފުޅެވެ.  ހަމައެކަނި  ލިބިފައިވާ  ލަޠީފަށް  ރަޝީދާ  މުސްތަރީގެ  ދާންދޫ  ގއ. 

ހޭދަކޮށްފައި އަނޫފު މާލެއަށް ބަދަލުވީ ޕްރީސްކޫލު ތަޢުލީމު ޙާޞިލުކުރުމަށެވެ. އަނޫފު ދާންދޫގައި ހޭދަކުރި ދުވަސްތަކުގައި ދާންދޫ 

ދައްތަމެންވެސް  އަދި  މަންމަ  އާއި  ބައްޕަ  އުޅެމުންދިޔަ  ދާންދޫގައި  މުޚާޠަބުކުރިނަމަވެސް،  މީހުން  ބައެއް  އެރަށު  ބަހުރުވައިން 

އަނޫފާ ވާހަކަދައްކާފައިވަނީ މާލޭ ބަހުންނެވެ. ޕްރީސްކޫލު ތަޢުލީމު ޙާޞިލުކުރުމަށް އަނޫފުގެ އާއިލާ 2003 ވަނަ އަހަރު މާލެއަށް 

ހިޖުރަކުރުމަށްފަހު އަނޫފަށް ގިނަފަހަރަށް އަޑުއިވިފައިވަނީވެސް މާލޭ ބަހެވެ. އަނޫފު މުޅިންވެސް ވާހަކަދައްކަމުން ގޮސްފައިވަނީ މާލޭ 

ބަހުންނެވެ. އަނޫފުގެ ބައްޕައަކީ އިސްލާމު މާއްދާ ކިޔަވައިދޭ މުދައްރިސެކެވެ. މަންމައަކީ ދިވެހި ބަސް ކިޔަވައިދޭ މުދައްރިސެކެވެ. 

5. ދަރިވަރުގެ އިތުރު މަޢުލޫމާތު

ޕްރީސްކޫލު ތަޢުލީމު އަނޫފު ޙާޞިލުކޮށްފައިވަނީ މަދަރުސަތުލް އަޙުމަދިއްޔާގައެވެ. އެ ސްކޫލުގައި މާދަރީ ބަހުގެ  		

މަސައްކަތް  ދަސްކޮށްދިނުމުގެ  ދެބަސް  މި  އުޅުންއިރުވެސް  ރަށުގައި  ދިޔައެވެ.  ދަސްކުރަމުން  ބަސްވެސް  އިނގިރޭސި  އިތުރުން 

މައިންބަފައިންވަނީ ކޮށްދީފައެވެ. ޕްރީސުކޫލު ތަޢުލީމަށްފަހު، ޕްރައިމަރީ ތަޢުލީމާ އަނޫފު ގުޅުނީ ޣިޔާޘުއްދީން ސްކޫލަށެވެ. އެތަނުގައިވެސް 

އެންމެ ފުރަތަމަ ދުވަހުން ފެށިގެން ދިވެހި ބަހާއި އިނގިރޭސި ބަސް ކިޔަވަމުން ގެންދިޔައެވެ. ދެބަހުގެ މުބާރާތްތަކުގައި ބައިވެރިވިއެވެ. 

ދެބަހުގެ ޙަރަކާތަކުގައި އުޅުނެވެ. ދެބަހުން ވާހަކަދައްކާ މުޢާމަލާތް ކުރަމުން ގެންދިޔައެވެ. އަނޫފު، ސެކަންޑްރީ ތަޢުލީމު ޙާޞިލުކުރީ 

ދެބަހުގެ  ކިޔަވައި  މާއްދާތައް  ބަހާއި އިނގިރޭސިބަހުގެ  ދިވެހި  އިންޓަނެޝަނަލް ސްކޫލުންނެވެ. އެ ސްކޫލުގައިވެސް  ޣިޔާޘުއްދީން 

ޙަރަކާތްތަކުގައި ބައިވެރިވެފައިވެއެވެ. އެހެންކަމުން އަނޫފަކީ އިނގިރޭސި ބަހާއި ދިވެހި ބަސް ދަސްކުރުމަށް މަސައްކަތްތަކެއް ކޮށްފައިވާ 

އަދި ދެބަހުން ވާހަކަދައްކާ ލިޔެހަދައި ދެބަސްވެސް ފަހުމުވާ ދަރިވަރެކެވެ. ތާވާލު:1 ގައި އެވާ ނަތީޖާއިން މިކަން ވަރަށް ރަނގަޅަށް 

ސާބިތުވެއެވެ. ދެބަހުގެ ގާބިލުކަން އަނޫފަށް ލިބިފައިވާ ކަމާއި ދެބަސް ދަސްކުރުމަށް ގިނަ މަސައްކަތްތަކެއް ކުރެވިފައިވާކަމާއި ، 

ދެބަސް އެކަށީގެންވާ މިންވަރަކަށް ބޭނުންކުރެވޭ ކަން އަނޫފު ދީފައިވާ މަޢުލޫމާތު ތަކުން ޔަގީން ކުރެވެއެވެ. 

މިނަތީޖާ ދައްކާގޮތުން އަނޫފަށް ބަހުގެ ތާރީޚްގެ ދިވެހި ބަހުގެ ބަޔަށް 69 މާކުސް ލިބިފައިވާއިރު އިނގިރޭސި ބަހުގެ  		

ބަޔަށް ލިބިފައިވަނީ 58 މާކުހެވެ. އަނޫފު، ބަސް ބޭނުންކޮށްފައިވާ ގޮތަށް ބަލާއިރު، އިނގިރޭސި ބަހުގެ ބައިން އަނޫފަށް ލިބިފައިވަނީ 

އެންމެ 20 މާކުހެވެ. ދިވެހި ބަހުގެ ބައިން 30 މާކުސް ލިބިފައިވެއެވެ. މިގޮތަށް މެދުވެރިވީ އިނގިރޭސި ބަހަށް ވުރެ ކުރިން ދިވެހި 

ބަހުގެ ހުނަރުތައް އަށަގަންނަމުން ގޮސްފައިވާތީ އެވެ. 

     ތާވަލު:1 ބަހުގެ ގާބިލުކަން ދެނެގަތުމުގެ ފޯމުގެ ނަތީޖާ

އަނޫފު ބަސް ބޭނުންކޮށްފައިވާ ގޮތަށް ބަލާއިރު، އެކުވެރިންނާ ވާހަކަދައްކާއިރު އަނޫފަށް ގިނައިން ބޭނުން ކުރެވެނީ  		

ބަހެވެ. ސްކޫލަށް ވިސްނާލާއިރު  ދިވެހި  ބޭނުންކުރަނީ  މުޅިންވެސް  ދައްކާއިރު  ވާހަކަ  ޢާއިލާއާ  ގޭތެރޭގައި ނުވަތަ  ބަހެވެ.  ދިވެހި 

80 އިންސައްތަ އިނގިރޭސި ބަސް ބޭނުންކުރާއިރު، ،އަމިއްލަ ނަފުސާ ވާހަކަދެއްކޭއިރު 90 އިންސައްތަ ބޭނުންކުރެވެނީ ދިވެހި 

ބަހުންނެވެ. ނަމަވެސް ގުނުމުގައި 80 އިންސައްތަ އިނގިރޭސި ބަސް ބޭނުންކުރެވެއެވެ. އެހެންކަމުން އަނޫފަށް ގިނައިން ބޭނުން 

ކުރެވެނީ ދިވެހި ބަސްކަން މި މަޢުލޫމާތުތަކުން ހާމަވެއެވެ. 

އަނޫފުގެ ބަހުގެ ގާބިލުކަމަށް ބަލާއިރު، ތާވަލު:1 ގެ 3 ބުނާ ބަހުގެ ހުނަރުތަކުން އިނގިރޭސި ބައިން އަނޫފަށް  		

25 ން 21 މާކުސް ލިބުނުއިރު، ދިވެހި ބަހުން 24 މާކުސް ލިބިފައިވެއެވެ. ބަސް ބޭނުންކޮށްގެން ކޮށްފައިވާ ކަންކަމަށް ބަލާއިރު، 

އިނގިރޭސި ބައިން 12 މާކުސް ލިބިފައިވާއިރު ދިވެހި ބައިން 23 ލިބިފައިވެއެވެ. މީގެ އިތުރުން ބަހާމެދު އަނޫފު ދެކޭގޮތަށް ބަލާއިރު، 

     ކުރެހުން: 1 ދިވެހި ބަހާއި އިނގިރޭސި ބަސް ބޭނުންކުރަމުން އިންސައްތަ

އިނގިރޭސި ބަޔަށް 16 ލިބިފައިވާއިރު ދިވެހި ބަޔަށް 24 ލިބިފައިވެއެވެ. އެހެންކަމުން ޖުމުލަކޮށް ބަލާއިރު މި މަޢުލޫމާތުތަކުގެ 

އެހީގައި އިނގިރޭސި ބަހަށްވުރެ ދިވެހި ބަހަށް އަނޫފު ކުޅަދާނަކަން ހާމަވެއެވެ. ހުރިހާ ބައިތަކެއް އެއްކޮށްލުމުން ޖެހޭ 207 މާކުހުން 

ގައި   3 އެޕެންޑިކްސް-  ތަފުސީލު  މީގެ  ލިބެއެވެ.  މާކުސް   174 ބައިން  ދިވެހި  ލިބޭއިރު،   123 އަނޫފަށް  ބައިން  އިނގިރޭސި 

ހިމަނާފައިވާނެއެވެ. 

އަނޫފުގެ ލިޔުމުގެ ހުނަރަށް އިތުރަށް ބަލާއިރު، ދެބަހަށްވެސް ކުޅަދާނަކަން ފާހަގަ ކުރެވުނެވެ. އެޕެންޑިކްސް 4  		

ގައި ހިމަނާފައިވާ މަޒުމޫނުތަކުގެ މައްޗަށް އެކުލަވާލައިފައިވާ ތާވަލު- 2 ށް ބަލާއިރު އަނޫފު ބޮޑަށް މޮޅީ ދިވެހ ބަހަށްކަން ފާހަގަވެސް 

ކުރެވެއެވެ. 

ނޑިޔާރުން މާކުސް ދީފައިވާ ގޮތަށް ބަލާއިރު، އިނގިރޭސި ދެ މަޒުމޫނަށް ލިބިފައިވާ މާކުހަށްވުރެ  މަޒުމޫނުތަކަށް ފަ 		

ދިވެހި ދެ މަޒުމޫނަށް ލިބިފައިވާ މާކުސް މަތިކަން ފާހަގަ ކުރެވެއެވެ. ދިވެހި މަޒުމޫނުތަކަށްވުރެ އިނގިރޭސި މަޒުމޫނުތަކުގެ ގަވައިދު 

ބައިން ލިބިފައިވާ މާކުސް ދަށްކަންވެސް ފާހަގަ ކުރެވެއެވެ. މިއިން އަނޫފުގެ ބަހުގެ ފެންވަރުން ބައެއް އެނގޭއިރު އަނޫފަށް ލިބިފައިވާ 

ކާމިޔާބީތަކަކީވެސް ދެ ބަހުގެ ގާބިލުކަން ހާމަކޮށްދޭ ހެކިތަކެކެވެ. 

އަނޫފަކީ އިތުރު ޙަރަކާތްތަކުގައި ބައިވެރިވާ ޚާއްޞަކޮށް އަދަބީ ކަންކަމުގައި ބައިވެރިވި ދަރިވަރެކެވެ. ވާހަކަދެއްކުމާއި  		

ހޯދާފައެވެ.  ކާމިޔާބީތައް  މަތީ  އަނޫފުވަނީ  މުބާރާތްތަކުން  ތަފާތު  ފަދަ  ޅެންކިޔުން  ވާހަކަލިޔުމާއި  ލިޔުމާއި  މަޒުމޫނު  ޅެންހެދުމާއި 

މިގޮތުން އިންޓަތހައުނސް މުބާރާތްތަކާއި ގައުމީ މުބާރާތްތައް ފާހަގަކުރެވެއެވެ. ދެބަހުގެ ހަރަކާތްތަކުގައިވެސް ގިނަ ޢަދަދަކަށް އަނޫފު 

ވަނީ ބައިވެރިވެފައެވެ. ކުރެހުން- 2 ގައި އެވަނީ އަނޫފަށް ލިބިފައިވާ ސެޓްފިކެޓްތަކުގެ ޢަދަދާއި ލިބިފައިވާ ކާމިޔާބީތަކުގެ ޢަދަދެވެ.

ފާއިތުވީ 10 އަހަރު ތެރޭ އިނގިރޭސި ބަހުގެ މުބާރާތްތަކުން 24 ސެޓްފިކެޓް އަނޫފަށް ލިބިފައިވއިރު، ދިވެހި  		

ބަހުގެ މުބާރާތްތަކުން 32 ސެޓްފިކެޓެއް ލިބިފައި ވެއެވެ. މުބާރާތްތަކުން ހޯދާފައިވާ ވަނަތަކަށް ބަލާއިރު ގިނަ ވަނަތައް ހޯދާފައިވަނީ 

ދިވެހި ބަހުގެ މުބާރާތްތަކުންނެވެ. މީގެ އިތުރުން ދިވެހި ބަހާ ގުޅުން ހުރި ކުރުމުއްދަތުގެ 6 ކޯހެއް އަނޫފު ފުރިހަމަކޮށްފައިވާއިރު 

އިނގިރޭސި ބަހުން ހަދާފައިވަނީ އެންމެ ކޯހެކެވެ. 

     ތާވަލު- 2 މަޒުމޫނުތަކަށް އިންސާފުކުރިބައިތަކާއި މާކުސް ލިބުނު ގޮތް

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

ބަހުގެ ހުނަރުތައް ތަރައްގީކޮށް ކުރިއެރުވުމުގައި އެ މުބާރާތްތަކަށް ތައްޔާރުވުމަށް އަނޫފު ކޮށްފައިވާ މަސައްކަތްތައް  		

ހޭދަކޮށްފައިވާނެއެވެ.  ވަގުތުތަކެއް  ގިނަ  ތައްޔާރުވުމަށް  މުބާރާތަކަށްވެސް  ކޮންމެ  އޭނާ  ބުނާގޮތުން  އަނޫފު  ކުރެއެވެ.  ފާހަގަ  އޭނާ 

ދެ ބަހުގެ ތެރެއިން ގިނަ ވަގުތު ހޭދަކުރެވިފައިވަނީ ދިވެހި ބަހުގެ މުބާރާތްތަކަށް ތައްޔާރުވުމަށްކަމަށް އަނޫފު ބުނެއެވެ. އަނޫފަށް 

އެސްއެސްސީ އިމްތިހާނުން ދިވެހި މާއްދާއިން 'އޭ' އެއް ލިބިފައިވެއެވެ. އެޑެކްސެލް އިމްތިހާނުން އިނގިރޭސި މާއްދާއިންވެސް އަނޫފަށް 

ލިބިފައިވަނީ 'އޭ' ގްރޭޑެވެ. މިކަން އެޕެންޑިކްސް 4 ން ހާމަވާނެއެވެ. މީގެ އިތުރުން އަނޫފަކީ ޣިޔާޘުއްދީން ސްކޫލު ކެޕްޓަންކަމާއި 

ޣިޔާޘުއްދީން އިންޓަނެޝަނަލް ސްކޫލުގެ ކެޕްޓަންކަމާއި ސްކޫލުން ނެރެމުންދިޔަ 'ޕަރޕަލް ގެޒެޓ'ް ނޫހުގެ އެޑިޓަރުކަން ކޮށްފައިވާ 

ދަރިވަރެކެވެ. 

ޑިސްކަޝަން

އަނޫފަކީ ކެރޯލް މިއަރ ސްކޮޓަން )2006( ހާމަކުރައްވާ ދެ ބަސް ދަސްކުރާ ގޮތުގެ ތެރެއިން، އެއްފަހަރާ ދެ ބަސް  		

ދަސްކުރަމުންދާ ދަރިވަރެކެވެ. އޭނާ މި ބަސް ދަސްކުރަމުންދަނީ ކަމިންސް )1979( ވިދާޅުވާ އެކަޑަމިކް 4 ހުނަރަށް )ވާހަކަދެއްކުން، 

ލިޔުން، ކިޔުން އަދި އަޑުއެހުން( ސަމާލުކަން ދީގެނެވެ. ނަތީޖާއެއްގެ ގޮތުން ދެބަހުގެ ހުނަރުތައް އެކަށީގެންވާ މިންވަރަކަށް އަނޫފަށް 

ލިބިގެންވެއެވެ. ނަމަވެސް އަނޫފުގެ މާދަރީ ބަހާ އެއް ފެންވަރެއްގައި އިނގިރޭސި ބަސް ބޭނުން ނުކުރެވޭކަން އަނޫފު ލިޔުނު މަޒުމޫނުން 

ހާމަވެއެވެ. 

މަޒުމޫނަށް ބަލައިލާއިރު، އެންމެ ބޮޑަށް ފާހަގަކުރެވެނީ ޖޯންރީޑް )2000( ހާމަކުރައްވާ ބަސްކޮށާރުގެ މައްސަލައެވެ.  		

ފާހަގަކުރެވެއެވެ.  ވާކަން  ތަކުރާރުކޮށްފައި  ލަފުޒުތަކެއް  އެއް  މަޒުމޫނުތަކުގައި  އަނޫފުގެ އިނގިރޭސި  ޚިލާފަށް  މަޒުމޫނުތަކާ  ދިވެހި 

އެކަމުގެ ސަބަބުން ލެކްސިކަލް ވޭރިއޭޝަން ދަށްކަން ފާހަގަކުރެވުނެވެ. މީގެ އިތުރުން ލެކްސިކަލް ސޮފެސްޓިކޭޝަނަށް ބަލާއިރު 

ލަފުޒު  މުނާސަބުގޮތްގޮތަށް  ތަދުބަސްތަކާއި  ތަފާތު  މިގޮތުން  ކުރެވުނެވެ.  ފާހަގަ  ރަނގަޅުކަން  މާބޮޑަށްވެސް  މަޒުމޫނުތައް  ދިވެހި 

ބޭނުންކޮށްފައިވާކަން ފާހަގަ ކުރެވުނެވެ. 'ބަރޯސާވުން'، 'ބައިގެންދިއުން'، ފަދަ ލަފުޒުތައް މިކަން ޔަގީން ކުރެވުނެވެ. އަދި ބައެއް 

ލަފުޒުތައް  އެފަދަ  ޙާލަތުގައި  ރަނގަޅު  ގޮތުގައި  ރަނގަޅު  ނެތްނަމަވެސް  ބަހުން  ދިވެހި  އިސްތިލާހުތައް  މަފުހޫމުތަކާއި  މުހިންމު 

     ކުރެހުން: 1 ދިވެހި ބަހާއި އިނގިރޭސި ބަސް ބޭނުންކުރަމުން އިންސައްތަ

މަޒުމޫނުގައި ބޭނުންކޮށްފައިވާއިރު، އިނގިރޭސިބަހުން އެވާހަކަތައް ގެނައިއިރު އެބަސްކޮށާރު ގެންގުޅެފައި ނުވާކަން )އެޕެންޑިކްސް 

6 ގައިވާ ތާވަލުން( ވަރަށް ބޮޑަށް ފާހަގަކުރެވެއެވެ. ލެކްސިކަލް ޑެންސިޓީއަށް ބަލާއިރު، މަސައްކަތު ލަފުޒަށްވުރެ ގިނައީ އޮއްޓަރު 

ލަފުޒުކަންވެސް ފާހަގަކުރެވެއެވެ. ދެބަހުގެ ލިޔުމުގައިވެސް މިކަން ރަނގަޅުކަން ފާހަގަކުރެވުނެވެ. ހެދުނު ގޯސްތަކަށް ބަލާއިރު، ދިވެހި 

ބަހުގެ ލިޔުމުގައި ކުށްމަދުކަން ފާހަގަކުރެވޭއިރު، އިނގިރޭސި ބަހުގެ ލިޔުމުގައި މިސްޓޭކްސް އާއި އެރަރ ގިނަކަން ފާހަގަކުރެވެއެވެ. 

މިގޮތުން އެންމެ ބޮޑަށް ފާހަގަކުރެވުނީ ''އެގްރީމެންޓް އެރަރ'' އެވެ. މީގެ އިތުރުން އިމުލާކުށާއި ''ޕަންޗުއޭޝަން'' ގެ މައްސަލަތައްވެސް 

ފާހަގަކުރެވުނެވެ. 

ދިވެހި  ލެކްސިކޯނުގައިވާ  އަދި  ވިސްނާކަމެވެ.  އަނޫފު  ބަހުން  ދިވެހި  ފާހަގަކުރެވުނީ  ބޮޑަށް  އެންމެ  މަޒުމޫނުން  		

ލަފުޒުތަކާ އެއްވަރަށް އިނގިރޭސި ލަފުޒުނެތްކަން ފާހަގަކުރެވުނެވެ. މިކަން އެނގުނީ ދިވެހިން ލިޔުނު މަޒުމޫނަށް ފަހު އިނގިރޭސި 

ބަހުން އެމަޒުމޫނު ލިޔުނުއިރު، އެ ވާހަކަތައް އެންމެ ފުރިހަމަ ބަސްކޮށާރާއެކު ގެނެވިފައި ނުވާތީއާއި، އިނގިރޭސި ބަހުން ލިޔުނު 

މަޒުމޫނަށްފަހު ދިވެހި ބަހުން ލިޔުނު މަޒުމޫނުގައި ހަމަ އެވާހަކަތައް މާރަނގަޅަށް ހުށަހަޅާދީފައިވާތީއެވެ. މީގެ އިތުރުން ދިވެހި ބަހުން 

ލިޔުނު ދެ މަޒުމޫނު އޭނާގެ އަމިއްލަ އިޚްތިޔާރުގައި ދިގުކޮށް ލިޔެފައިވާކަންވެސް ފާހަގަކުރެވެއެވެ. މިއީ ދިވެހިބަހުން ލިޔުމަށް އޭނާއަށް 

ފަސޭހަކަން ނުވަތަ ކުޅަދާނަކަން ހާމަވާ ދަލީލެކެވެ. 

އަނޫފަށް ބަސްކޮށާރުގެ މައްސަލަ  ދިމާވުމުގައި ނުވަތަ ދިވެހި ބަހަށްވުރެ އިނގިރޭސިބަހަށް ދަށްވުމުގައި ޓެބޯރސް  		

)1997( އާއި ޖީ )1992( ވިދާޅުވާ އިޖުތިމާއީ ސަބަބުތައް ފާހަގަކުރެވެއެވެ. މިގޮތުން އަނޫފުގެ އާއިލާ އަކީ އިނގިރޭސި ބަހުގެ 

އާއިލާއަކަށް ނުވުމާއި ގޭގައި އެއްވެސް ގޮތަކަށް އިނގިރޭސި ބަހުގެ މާހައުލެއް ގާއިމުވެފައި ނެތުމަކީ އިނގިރޭސި ބަހުގެ ބަސްކޮށާރު 

ގިނަ  ބަހުގެ  އިނގިރޭސި  ނުވުމާއެކު  އާއިލާއަކަށް  މާތަނަވަސް  އާއިލާއަކީ  އަދި  ގަބޫލުކުރެވެއެވެ.  ސަބަބުކަމަށް  އެއް  ދައްވުމުގެ 

ފޮތްތަކެއް ކިޔަން ނުލިބުމާއި އިންޓަނެޓްފަދަ ޓެކްނޮލޮޖީގެ ވަސީލަތްތައް ގެއިން ލިބޭގޮތް ނުވުން ފާހަގަ ކުރެވެއެވެ. 

ހާމަކުރައްވާ ޝައުގުވެރިކަމުގެ   )2006( މިއަރ ސްކޮޓަން  އަނޫފަށް،  ދަސްކުރުމުގައި  ދެބަސް  އިތުރުން  މީގެ  		

އަސަރު ކޮށްފައިވާކަން ފާހަގަކުރެވެއެވެ. ގޭތެރެއިން މުޅިންވެސް ދިވެހި ބަހުގެ ވާހަތައް އިވުމާއި ދިވެހި ގިނަ ކާމިޔާބީތަކެއް ލިބުމަކީ 

އަނޫފަށް ދިވެހި ބަހަށް ޝައުގުވެރިކަން އިތުރުވީ ކަމެއްކަމަށް ގަބޫލުކުރެވެއެވެ. އަދި އިނގިރޭސި ބަހަށް އުފެދިފައިވަނީ ގާޑްނަރ 

)1985( ވިދާޅުވަނީ އިންސްޓްރޫމެންޓަލް ޝައުގުވެރިކަމެވެ. އެއީ ކިޔެވުމުގައި ރަނގަޅު ކާމިޔާބީއެއް ހޯދުމަށާއި ދިރިއުޅުން އިތުރަށް 

އިނގިރޭސި  ބޭނުންތަކަށް  އަމިއްލަ  އަމިއްލައަށް  އަނޫފު  އެނގެނީ  މިކަން  ކުރެވެއެވެ.  ފާހަގަ  ބޭނުމުގައިކަން  ކުރުމުގެ  ރަނގަޅު 

އުފެއްދުންތައް ނުއުފައްދާއިރު، ދިވެހި ބަހުން އަމިއްލަ އުފެއްދުންތައް އުފައްދަމުންދާތީއެވެ. 

މީގެ އިތުރުން ޓެބޯރސް )1997( އާއި ޖީ )1992( ވިދާޅުވާ ގުދުރަތީގޮތުން ލިބިފައިހުންނަ ބަހުގެ  ގާބިލުކަން  		

ދިވެހި ބަހުން އަނޫފަށް ލިބިފައިވާކަން ފާހަގަކުރެވެއެވެ. މިގޮތުން ޅެންވެރިކަމުގެ ހުނަރުތައް ހުރުމާއި ޅެންހެދުމުގެ ޤައުމީ މުބާރާތުން 

2 ފަހަރަކު 2 ވަނަ ހޯދާފައިވުމާއި 2013 ވަނަ އަހަރު އެމްބީސީން ބޭއްވި ޅެންހެދުމުގެ  މުބާރާތަކުން އެވަނަ ހޯދާފައިވާކަން 

)އެޕެންޑިކްސް- 7( ފާހަގަ ކުރެވެއެވެ. 

މިގޮތުން  ލިބިފައެވެ.  ވަނީ  ކާމިޔާބީތައް  ކުރިއެރުންތަކާއި  ގިނަ  ވަރަށް  އެނގުމުގެ ސަބަބުން  ދެބަސް  އަނޫފަށް  		

އެންމެ ބޮޑަށް ފާހަގަކުރެވެނީ ތަޢުލީމީގޮތުން ލިބުނު ކުރިއެރުންތަކެވެ. އަނޫފު ވަނީ ސްކޫލުގެ އެންމެ މޮޅު 10 ކުދިންގެ ތެރޭގައި 

ހިމެނިފައެވެ. އަދި އޯލެވެލް އިމްތިހާނުން 3 އޭ އާއި 3 ބީ ހޯދައި އެސްއެސްސީ އިމްތިހާނުން ދިވެހިން އޭ އަކާއި އިސްލާމުން ބީ 

އެއް ހޯދާފައެވެ. އޮލަރ ކޮބޯލެވިސް އަދި ޕިއަރސަން )2004( ހާމަކުރައްވާ ތައުލީމީ ކުރިއެރުންތައް އަނޫފަށް ލިބުމުގައި އިނގިރޭސި 

ބަހުގެ ދައުރު މުހިންމު ދައުރެއް އަދާކޮށްފައި ވާކަމަށް ގަބޫލުކުރެވެއެވެ. އަނޫފަކީ ވާހަކަދެއްކުމުގެ ރޮނގުން ކާމިޔާބީތައް ހޯދާފައިވާ 

ވާހަކަދެއްކުންތެރިއެކެވެ. ތޯމަސް )1992( ހާމަކުރައްވާ ބައިލިންގުއަލް ކުދިން މުއާމަލާތު ކުރުމުގައި ގިނަ ތަފާތު ހުނަރުތައް އަނޫފު 

ގުޅިގެން  ކުދިންނާ  ގިނަވުމާއި  ކުދިން  ތާއީދުކުރާ  އޭނާއަށް  އަނޫފުގެ ސްކޫލުގައި  މިކަމުގެ ސަބަބުން  ބޭނުންކުރަމުންނެވެ.  ދިޔައީ 

މަސައްކަތްކުރަން އެނގުމާއި އެހެންކުދިންގެ ލޯބިލިބިފައިވާކަން ފާހަގަ ކުރެވެއެވެ. 

އަނޫފަށް ދެބަހުގެ ގާބިލުކަން ލިބިފައި ވީނަމަވެސް އިނގިރޭސި ބަހުގެ މައްޗަށް ދިވެހި ބަސް ކުރި ހޯދާފައިވާކަމަށް  		

ގަބޫލުކުރެވެއެވެ. އެހެންކަމުން އަނޫފަކީ ޔޫކޯ އާއި ހަކޫޓާ )2005( ވިދާޅުވާ ޑޮމިނެންޓް ބައިލިންގުއަލް ކުއްޖެއްކަމަށް ގަބޫލުކުރެވެއެވެ.  

ނިންމުން

އަނޫފަކީ އިނގިރޭސި ބަހާއި ދިވެހިބަސް ރަނގަޅަށް ދަންނަ ކުއްޖެއް ނަމަވެސް އިނގިރޭސި ބަހަށްވުރެ ދިވެހި  		

ބަހުގެ އަސަރު ކޮށްފައިވާ މިންވަރު ބޮޑުވުމުގެ ސަބަބުން ޑޮމިނެންޓް ބައިލިންގުއަލެއްކަމަށް ގަބޫލުކުރެވެއެވެ. މިގޮތަށް މެދުވެރިވުމަށް 

އަނޫފުގެ ގޭތެރޭގެ މާހައުލާއި އޭނާއަށް ލިބިފައިވާ ދިވެހި ބަހުގެ ގާބިލުކަމާއި އޭނާގެ ޝައުގުވެރިކަން ވަރަށް މުހިންމު ދައުރެއް 

އަދާކޮށްފައިވާކަމަށް ގަބޫލުކުރެވެއެވެ. އަދި ދެބަސް އަނޫފަށް އެނގުމުގެ ސަބަބަން ގިނަ ކާމިޔާބީތަކެއް ލިބިފައިވާކަމަށް ގަބޫލުކުރެވެއެވެ. 

ހޯދި  ތައުލީމީގޮތުން  އުޅުމާއި  ގުޅިގެން  ކުދިންނާ  މަގުބޫލުވުމާއި  ތެރޭ  ކުދިންގެ  )ސްކޫލުގައި(  މާހައުލުގައި  ގެ  އަނޫފު  މިގޮތުން 

ކާމިޔާބީތައް ފާހަގަ ކުރެވެއެވެ. 

ރިފަރެންސް ލިސްޓް

ހިޑެޔޫކީ ޓައުރާ. )1996(. ބައިލިންގުއަލް މެޝަމެންޓް )އަތްމަތީކަރުދާސް(. ޖަޕާން: އޮސާކާ އިންޓަކަލްޗަރަލް އެކެޑަމީ. 

ހޮފްމެން. )1991(. އިންޓްރޮޑަކްޝަން ޓު ބައިލިންގުއަލިޒަމް. ހާރލޯ: ލޯންގމެން. 

ބައިލިންގުއަލް ލޭންގުއޭޖް ޕްރޮފައިލް. )2014(. ބައިލިންގުއަލް ލޭންގުއޭޖް ޕްރޮފައިލް: އިންގްލިސް- އަރަބިކް. ނެގީ 

http://sites.la.utexas.edu/bilingual/files/2012/01/BLP-ENGLISH-ARABIC.pdf ން.  	

ބިއިލިސްޓޮކް، އީ. )2001(. ބައިލިންގުއެލިޒަމް އިން ޑިވެލޮޕްމަންޓް: ލޭންގުވޭޖް، ލިޓެރެސީ އެންޑް ކޮގްނިޝަން. ނިއުޔޯކް: 	

ކޭމްބަރިކް ޔުނިވަރސިޓީ ޕްރެސް.  	

ބޭކަރ، ސީ. )2001(. ފައުންޑޭޝަން އޮފް ބައިލިންގުއަލް އެޑިއުކޭޝަން އެންޑް ބައިލިންގުއަލިޒަމް. ކްލެވެޑޮން: އެކެޑަމިކް ޕްރެސް. 

ކަމިންސް، ޖޭ. )1979(. ލިންގުއިސްޓިކް އިންޑިޕެންޑެންސް އެންޑް އެޑިއުކޭޝަނަލް ޑިވެލޮޕްމަންޓް އޮފް ބައިލިންގުއަލް ޗިލްޑްރެން. 

ރިވިއު އޮފް އެޑިއުކޭޝަނަލް ރިސާޗް، 49، 225-251.  	

ކެރޯލް މިއަރސް- ސްކޮޓަން. )2006(. މަލްޓިޕްލް ވޮއިސެސް: އޭން އިންޓްރަޑަކްޝަން ޓު ބައިލިންގުއަލިޒަމް. އޮކްސްފޯޑް: 

ބްލެކްވެލް.  	

އޮލަރ ޑީކޭ، ކޮބޯލެވިސް އޭ، ޕިއަރސަން ބީ ޒެޑް. )2004(. ޕްރޮފައިލް އިން އަރލީ ބައިލިންގުއަލް ލަރނިންގ:ވޮކެބްލަރީ 

އެކުއިޒިޝަން އެންޑް ޑިސްޓްރިބިއުޓެޑް ކެރެކްޓެރިސްޓިކް. ލަފަޔޭޓް: އިންޓަނޭޝަނަލް ކްލިނިކަލް ޕޮނެޓިކްސް އެންޑް  	

ލިންގުއިސްޓިކް އެސޯސިއޭޝަން.  	

މެކްނެމެރާ، ޖޭ. )1967(. ދަ ބައިލިންގުއަލް ލިންގުއިސްޓިކް ޕަރފޯމަންސް: އަ ސައިކޮލޮޖިކަލް އޯވަވިއު. ޖަރނަލް އޮފް ސޯޝަލް 

އިޝޫ )23(، 58-77.  	

ރޑް ލޭންގުއޭޖް ލަރނިންގ. އަރ.ޖޭ ހެރިސް  ތޯމަސް، ޖޭ. )1992(. މެންޓަލިންގުއިސްޓިކް އެވެއަރނެސް އިން ސެކަންޑް އެންޑް ތަ

)އެޑިޓްކުރެއްވި(، ކޮގްނެޓިވް ޕްރޮސެސިންގ އިން ބައިލިންގުއަލްސް )545-531(. އެމްސްޓަޑެމް: ނޯތް ހޮލޭންޑް.  	

ގާޑްނަރ އާރް ސީ. )1985(. ސޯޝަލް ޗައިކޮލޮޖީ އެންޑް ސެކަންޑް ލޭންގުއޭޖް ލަރނިންގ: ދަ ރޯލް އޮފް އެޓިޓިއުޑް އެންޑް 

ރޑް އާނޯލްޑް.  ނޑަން: އެޑްވާ މޯޓިވޭޝަން. ލަ 	

ޓެބޯރސް، ޕީއޯ. )1997(. ވަން ޗައިލްޑް ޓޫ ލޭންގުއޭޖް: އަ ގައިޑް ފޮރ ޕްރީސްކޫލް އެޑިއުކޭޓަރސް އޮފް ޗިލްޑްރެސް ލަރނިންގ 

އިންގްލިޝް އެޒް އަ ސެކަންޑްލޭންގުއޭޖް. ބެލްޓިމޯ،އެމްޑީ: ޕައުލް ބްރޫކާސް ޕަބްލިޝިންގ.  	

ޔޫކޯ، ޖީ ، ކޭ. ހަކޫޓާ. )2005(. ބައިލިންގުއަލިޒަމް އެންޑް ސެކަންޑް ލޭންގުއޭޖް އެކުއިޒިޝަން. ޓެޖް ކޭ ބާޓިއާ އާއި ވިލިއަމް 

ސީ ރިޗީ )އެޑިޓްކުރެއްވި(، ދަ ހޭންޑް ބުކް އޮފް ބައިލިންގުއަލިޒަމް. )ޞ.-114 144(. ވިލޭ: ބްލެކްވޭލް ޕަބްލިޝިން. 	

ޖީ، ޖޭ.ޕީ. )1992(. ދަ ސޯޝަލް މައިންޑް: ލޭންގުއޭޖް، އައިޑިއޮލޮޖީ އެންޑް ސޯޝަލް ޕްރެކްޓިސް. ނިއުޔޯކް:ބަރޖިން އެންޑް 

ގަރވޭ.  	

ޖޯން ރީޑް. )2000( އެސެސިން ވޮކެބްލަރީ. ކޭމްބްރިޖް: ކޭމްބުރިޖް ޔުނިވަރސިޓީ ޕްރެސް. 

ޖޯސިއަން އެފް.ހެމާސް އާއި މައިކަލް އެޗްއޭ ބްލޭންކް. )2000(. ބައިލިންގުއެލިޓީ އެންޑް ބައިލިންގުއެލިޒަމް. ކޭމްބްރިޖް: ކޭމްބްރިޖް 

ޔުނިވަރސިޓީ ޕްރެސް.  	

									       ޞ.        ބައިލިންގުއަލް ކުއްޖެއްގެ ޕްރޮފައިލް...

އަންވަރު އިބްރާހީމް، 1674، ބަހާއި ޘަޤާފަތުގެ މާސްޓަރސް ކޯސް 2014

އެޕެންޑިކްސް- 7 : ޅެން ހެދުމުގެ ކާމިޔާބީ ހާމަވާ ސެޓްފިކެޓް


